ქართული - ჩემი სახელმწიფო ენაა
მე ვარ სომეხი და ჩემი მშობლიური ენაა სომხური. მე ვარ საქართველოს მოქალაქე, დავიბადე და გავიზარდე საქართველოში, აქ ცხოვრობდნენ და ცხოვრობენ ჩემი მამა-პაპანი, და ჩემი სახელმწიფო ენაა  ქართული, ენა რომელიც ერთ-ერთი უძველესი და ულამაზესია მთელს მსოფლიოში. მე ვარ ამაყი, რომ ერთდროულად ვსწავლობ, ვწერ, ვკითხულობ და ვაზროვნებ იმ ორ ენაზე, რომელთა ანბანი მსოფლიო 14 ანბანთა შორისაა შესული.  ეს ის ენაა, რომელიც ერთ -ერთი უძველესია და არის ვარაუდი რომ ის კაცობრიობის პირველი ენის მემკვიდრეა, დადასტურდება თუ არა ეს ენათმეცნიერთა საქმეა, მე კი ვიცი რომ ქართველები ქართულ ენას დედაენას უწოდებენ და ის ისეთივე წმინდაა როგორც მშობელი დედა, ქართველები ისე იცავენ და პატივს ცემენ თავის ენას როგორც წმინდა სალოცავს. მე კი მაქვს დიდი პატივი რომ ამ ენას ვფლობდე. ის ჩემთვის ძალზედ მნიშვნელოვანია, იმიტომ რომ თუ ამ ენას კარგად ვისწავლი, მე ვიქნები საქართველოს სრულუფლებიანი მოქალაქე, სრულუფლებიანი წევრი, ეს კი არის ჩემი წარმატებული მომავლის საწინდარი. 
[bookmark: _GoBack]მე ვცხოვრობ საქართველოს ერთ-ერთ ულამაზეს მხარეში,  სამცხე-ჯავახეთში, კერძოდ ახალქალაქის პატარა სოფელში სადაც ერთადერთი ქართველი ჩვენი ქართულის მასწავლებელია, მისი დახმარებით ვისწავლეთ ქართული ენა, გავეცანით საქართველოს ისტორიას, გეოგრაფიას, კულტურასა და ტრადიციებს. აღმოჩნდა რომ ჩვენ შორის  ბევრი მსგავსებაა, ამან გამიფანტა შიში და უნდობლობა ქართველი ერისა და ხალხის მიმართ, ახლა შემიძლია სხვებს, ჩემს თანატოლებს ვუამბო ბევრი საინტერესო რამ ჩემი სამშობლოს საქართველოს, ქართული ენისა და ქართული კულტურის, მათი ულამაზესი ცეკვებისა და უგემრიელესი სამზარეულოს შესახებ.  ეს ის ქვეყანაა სადაც ერთმანეთის გვერდით ცხოვრობენ  და საქმიანობენ სხვადასხვა ერის, ენის, რწმენისა და კულტურის მქონე  ადამიანები, რომელთაც შენარჩუნებული აქვთ თავიანთი თვითმყობადობა, არ დაუკარგავთ საკუთარი და კარგად ეწყობიან, პატივს ცემენ იმ ქვეყანას, ერსა და ხალხს სადაც საუკუნეების განმავლობაში ცხოვრობენ. 


